
	    1.Առողջապահության նախարարություն
	09.01.2023թ.

	
	NԱԱ/04/167

	  Ի պատասխան Ձեր 2022 թվականի դեկտեմբերի 30-ի թիվ 1/09.2/15992-2022 գրության՝ «Աղբավայրերի մոնիթորինգի իրականացման կարգը սահմանելու մասին» Կառավարության որոշման նախագծի վերաբերյալ, հայտնում եմ, որ վերջինիս առնչությամբ դիտողություններ և առաջարկություններ չկան:
	




	2.Ֆինանսների նախարարություն
	12.01.2023թ.

	
	N 01/9-2/503

	Ձեր 30.12.2022թ. N 1/09.2/15992-2022 գրությամբ ներկայացված՝ Աղբավայրերի մոնիթորինգի իրականացման կարգը սահմանելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չունենք:	
	

	3. Երևանի քաղաքապետարան
	16.01.2023թ.

	
	N 01/3590

	Ձեր 30.12.2023 թվականի N 1/09.2/15992-2022 գրությամբ ներկայացված  «Աղբավայրերի մոնիթորինգի իրականացման կարգը սահմանելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	

	4.Տարածքային կառավարման և ենթակառուցվածքների նախարարություն
	18.01.2023թ.

	
	N ԳՍ/16/1300

	Քննարկելով «Աղբավայրերի մոնիթորինգի իրականացման կարգը սահմանելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք․
Նախագծում  կիրառվող «աղբավայր» բառն առաջարկում ենք փոխարինել «բնապահպանական, քաղաքաշինական և սանիտարական նորմերին համապատասխան աղբավայր» բառերով, հաշվի առնելով, որ Նախագծով ներկայացված բոլոր դրույթները կիրառելի են նոր կառուցվող սանիտարական աղբավայրերի համար և անհրաժեշտ բազային տվյալները կարող են հասանելի լինել միայն շրջակա միաջավայրի վրա ազդեցության գնահատման արդյունքում.
	Չի ընդունվել
Աղբավայրերի մոնիթորինգի անցկացման հիմնական նպատակներից մեկը՝ պարզելն է արդյոք աղբավայրի շահագործումն իրականացվու՞մ է բնապահպանական, քաղաքաշինական և սանիտարական նորմերին համապատասխան, թե՞ ոչ։ 


	· Նախագծով նախատեսվում է աղբավայրը շահագործողի կողմից (իսկ հանրապետությունում հիմնականում աղբավայրը շահագործվում է համայնքի կողմից)  կիսամյակային պարբերականությամբ իրականացնել աղբավայրերում  և դրանց հարակից տարածքներում հողի, մթնոլորտային օդի, մակերևութային և ստորերկրյա ջրերի որակական ցուցանիշների գործիքային չափումներ, նմուշառումներ, լաբորատոր փորձարկումներ՝  հավատարմագրման վկայագիր ունեցող փորձարկման լաբորատորիաների կամ շրջակա միջավայրի մոնիթորինգի իրականացման իրավասություն ունեցող մասնագիտացված կազմակերպությունների միջոցով։ 
Այս կապակցությամբ  առաջարկում ենք նշված գործիքային չափումներն ու փորձարկումներն իրականացնել ըստ անհրաժեշտության՝ առանց հստակ պարբերականության նշելու։  Ընդ որում, անհրաժեշտ է հաշվի առնել Նախագծով  ներայացվող գործիքային չափումների (ստորերկրյա ջրերի, մակերևութային ջրերի, թափոններից արտազատված հեղուկի  բաղադրության,  ազոտի օքսիդների, դիօքսինների և ֆուրանների, CH4, СО2, СО, H2S և այլն) հնարավորությունը հանրապետությունում և դրանց հասանելիությունը ՀՀ բոլոր բնակավայրերում։

	Չի ընդունվել 
Համաձայն վարչապետի 2019 թվականի  հունիսի 1-ի N 666-Լ որոշման հավելվածի՝ աղբավայրի մոնիթորինգի իրականացման կարգ սահմանելու համար հիմք են հանդիսացել Եվրոպական խորհրդի 1999 թվականի ապրիլի 26–ի «Աղբավայրերի մասին» 1999/31/ԵՀ հրահանգի դրույթները, ըստ որի մոնիթորինգի ենթակա տարբեր ցուցանիշների իրականացման համար սահմանված են ամսական, եռամսյակային և կիսամյակային պարբերականություններ, սակայն հաշվի առնելով աղբահանության և սանիտարական մաքրման ոլորտում լիազոր մարմնի՝ տարածքային կառավարման և ենթակառուցվածքների նախարարության առաջարկությունները՝ մոնիթորինգի իրականացման պարբերականության նվազեցման ուղղությամբ, ինչպես նաև եղանակային պայմանների առանձնահատկությունները (ձմռան ամիսներին մոնիթորինգի իրականացման դժվարությունները, տվյալների ոչ ճշգրիտ ստացվելու հավանականությունը) մոնիթորինգի իրականացման համար նախատեսվել է նվազագույն հաճախականությամբ տարբերակը՝ կիսամյակային։ Մոնիթորինգի համար գործիքային չափումներն ու փորձարկումներն իրականացնելն ըստ անհրաժեշտության սահմանելն անորոշ պահանջ կհանդիսանա և կարող է շահագործողի կողմից ընդհանրապես չիրականացվել։ 

	· Առաջարկում ենք Նախագծում ներկայացնել կամ հղում տալ արտանետումների և վնասակար նյութերի սահմանված թույլատրելի չափաքանակներին ու սահմանային նորմատիվներին, որոնց գերազանցման կամ նվազեցման դեպքերը հնարավոր կլինի արձանագրել և միաժամանակ Նախագծով  ամրագրել  նորմերին ու չափանիշներին չհամապատասխանելու, կամ սահմանված չափաքանակները գերազանցելու դեպքում ձեռնարկվելիք միջոցառումների շրջանակը՝ հաշվի առնելով այն փաստը, որ աղբավայրի շահագործման դադարեցումը կբերի մեկ այլ բնապահպանական աղետի.  

	                        Մասամբ է ընդունվել
 Նախագծի հավելվածի 10-րդ կետի 2-րդ ենթակետում ներկայացված է, որ աղբավայրի շահագործման ընթացքում շրջակա միջավայրի բաղադրիչների մոնիթորինգն իրականացվում է պարզելու համար աղբավայրի շահագործման  համապատասխանությունը մթնոլորտ վնասակար նյութերի արտանետումների չափաքանակներին, ջրային ավազան վնասակար նյութերի թույլատրելի սահմանային արտահոսքերի նորմատիվներին, հողն աղտոտումից պահպանող ընդհանուր պահանջներին, իսկ արտանետումների, վնասակար նյութերի սահմանված թույլատրելի չափաքանակների ու սահմանային նորմատիվների նախագծերի մշակման, լիազոր մարմինների հաստատմանը ներկայացման և վերջիններիս կողմից դրանց հաստատման և համապատասխան թույլտվությունների տրամադրման գործընթացներին առնչվող դրույթները պետք է սահմանվեն այլ նորմատիվ ակտերով՝ աղբավայրերի շահագործման կանոնակարգերով։
Մոնիթորինգի նպատակը ոչ թե աղբավայրի շահագործման դադարեցումն է, այլ Նախագծի՝ հավելված N1-ի 26-րդ կետի և հավելված N2-ի  15-րդ կետի համաձայն՝ ցանկացած  բացասական ազդեցության մասին, որոնք բացահայտվել են իրականացվող ինքնահսկման և մոնիթորինգի արդյունքում, անմիջապես տեղեկացնելն է տարածքային կառավարման և տեղական ինքնակառավարման,  արտակարգ իրավիճակների կանխարգելման և հետևանքների վերացման, առողջապահության բնագավառի, ինչպես նաև շրջակա միջավայրի ոլորտի պետական կառավարման համակարգի մարմիններին, և իրենց միջոցներով բացասական հետևանքների կանխմանն ու վերացմանն ուղղված անհրաժեշտ միջոցառումների իրականացման ապահովումը, այդ թվում հետևելով իրավասու մարմինների  կողմից տվյալ իրավիճակին համապատասխան տրված հրահանգներին։ 

	· Առաջարկում ենք  Նախագծից հանել աղբավայր տեղադրվող թափոնների ծագման,  տեսակի,  որակական բնութագրիչների ուսումնասիրության ու արձանագրման վերաբերյալ դրույթները։
	Ընդունվել է
 


	Միաժամանակ շրջակա միջավայրի վրա բացասական ազդեցությունները նվազեցնելու նպատակով առաջարկում ենք գործող աղբանոցների և աղբանոցները շահագործող համայնքների համար մշակել (կամ Նախագիծը լրացնել համապատասխան դրույթներով) իրատեսական ու կիրառելի մշտադիտարկման պարզեցված ընթացակարգ՝ հիմնականում ակնադիտական ուսումնասիրություններ անցկացնելու միջոցով, ինչպես նաև ըստ անհրաժեշտության՝ գործիքային չափումների ու ուսումնասիրությունների կիրառմամբ՝ մեծ ծավալով աղբանոցների դեպքում։  Ընդ որում, առաջարկում ենք նաև աղբավայրը շահագործողների համար մշակել համապատասխան մեթոդաբանություն` ամրագրելով  աշխատանքներն ըստ սեզոնայնության և ըստ քայլերի հերթականության։
    Ելնելով վերոգրյալից՝ առաջարկում ենք այս պահին մշակել մշտադիտարկման նվազագույն պահանջներ, որոնք իրատեսական ու կիրառելի կարող են լինել գործող աղբանոցների համար և աղբանոցները շահագործող համայնքների համար՝ շրջակա միջավայրի վրա ազդեցությունները նվազեցնելու նպատակով։

	Ընդունվել է
Հաշվի առնելով սույն կետի առաջարկը և ՏԿԵՆ NԳՍ//1074 գրության 4-րդ կետի դիտարկումն առ այն, որ սույն կարգով սահմանվող մոնիթորինգի իրականացման պահանջները գործող աղբանոցները շահագործող համայնքների համար իրագործելի չեն, իսկ դրանց չպահպանման համար նախատեսվող պատասխանատվության միջոցների կիրառումը կարող է հանգեցնել գործող աղբանոցների շահագործման դադարեցմանը, ինչը կբերի մեկ այլ բնապահպանական աղետի (անկազմակերպ եղանակով թափոնների հեռացում աղբանոցից դուրս գտնվող տարածքներում՝ շրջակա միջավայրի տարբեր օբյեկտներում), ինչպես նաև տարածքային զարգացման և շրջակա միջավայրի նախարարական կոմիտեի 2023 թվականի օգոստոսի 14-ի նիստի № ԿԱ/235 արձանագրության 1-ին կետի 1-ին ենթակետի հանձնարարականը՝ Նախագիծը խմբագրվել է՝ այն լրացվել է նոր № 2 հավելվածով, ինչով մոնիթորինգի իրականացման նվազ պահանջներ են սահմանվում համայնքներում աղբահանության ապահովման համար ժամանակավորապես օգտագործվող աղբավայրերի (աղբանոցների) համար, որոնք ներկա դրությամբ հնարավոր չէ փակել, և որոնք  գործելու են մինչև դրանց համապատասխանեցումը քաղաքաշինական, առողջապահական և բնապահպանական նորմերին կամ դրանց փակումը (լիկվիդացումը)։ Մոնիթորինգի հետ կապված աշխատանքներն ըստ սեզոնայնության առանձնացնելու համար աղբավայրը շահագործողներն կարող են իրենց կողմից մշակվող մոնիթորինգի ծրագրում ընտրել մոնիթորնգի անցկացման ժամկետները՝  հաշվի առնելով տվյալ աղբավայրի աշխարհագրական դիրքի և տարվա  եղանակի հետ կապված առանձնահատկությունները, հաշվի առնելով նաև Նախագծի 	№1 հավելվածի 21-րդ կետով սահմանված դրույթները։

	    1.Արդարադատության նախարարություն
	28.02.2023թ.

	
	N/27.3/9946

	1. «Աղբավայրերի մոնիթորինգի իրականացման կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում որպես լիազորող նորմ, հղում է կատարվում «Թափոնների մասին» Հայաստանի Հանրապետության օրենքի (այսուհետ՝ Օրենք) 7-րդ հոդվածի 1-ին մասի «ժ» կետին, համաձայն որի՝ թափոնների գործածության ոլորտում Հայաստանի Հանրապետության կառավարության իրավասություններն են` աղբավայրերի մոնիթորինգի իրականացման կարգի սահմանումը: 
«Նորմատիվ իրավական ակտերի մասին» Հայաստանի Հանարապետության օրենքի 9-րդ հոդվածի 1-ին մասի համաձայն՝ նորմատիվ իրավական ակտի կարգավորումը չպետք է դուրս գա իր առարկայի շրջանակներից:
Սույն դեպքում, Նախագծի Հավելվածի 2-րդ՝ «Աղբավայրի մոնիթորինգի ծրագիրը» և 3-րդ՝ «Աղբավայրի մոնիթորինգի ծրագրի բովանդակությունը» գլուխներով սահմանվում են կարգավորումներ, որոնք դուրս են Նախագծի կարգավորման առարկայի շրջանակներից, քանի որ հիշյալ նախագիծը պետք է վերաբերի միայն մոնիթորինգի իրականացման կարգին: Նշվածը հաշվի առնելով՝ գտնում ենք, որ Նախագիծն ունի լրամշակման կարիք:
	Չի ընդունվել

Քանի որ համաձայն «Թափոնների մասին» օրենքի  7-րդ հոդվածի 1-ին մասի «ժ» կետի՝ թափոնների գործածության ոլորտում Կառավարության իրավասությունն է «աղբավայրերի մոնիթորինգի իրականացման կարգի սահմանումը», ուստի Նախագիծը լրամշակելու՝ որպես «աղբավայրի մոնիթորինգի ծրագրի մշակման և մոնիթորինգի իրականացման կարգ» վերնագրելու դեպքում այն կհակասի ՀՀ սահմանադրության 6-րդ հոդվածի պահանջներին։ Աղբավայրերի մոնիթորինգի իրականացման գործընթացն իր մեջ ներառում է  մոնիթորինգի ծրագրման (պլանավորման) և մոնիթորինգի անցկացման փուլերը՝ համաձայն նախապես ծրագրված քայլերի։ 



	2. Նախագծի Հավելվածի 5-րդ կետի համաձայն՝ աղբավայրը շահագործողները աղբավայրի մոնիթորինգն իրականացնում են հավատարմագրման վկայագիր ունեցող փորձարկման լաբորատորիաների կամ շրջակա միջավայրի մոնիթորինգի իրականացման իրավասություն ունեցող մասնագիտացված կազմակերպությունների միջոցով՝ Հայաստանի Հանրապետության օրենսդրությամբ սահմանված կարգով։
Մինչդեռ Օրենքի 17-րդ հոդվածի 1-ին մասի համաձայն՝ շրջակա միջավայրի վրա թափոնների ներգործությունը որոշելու և կանխատեսելու, դրանց բացասական հետևանքները ժամանակին բացահայտելու և կանխարգելելու նպատակով թափոնների հեռացման վայրերը շահագործողներն ու տնօրինողները, ինչպես նաև շրջակա միջավայրի ոլորտի պետական կառավարման լիազորված մարմինը իրականացնում են պարբերական մոնիթորինգ:
Սույն դրույթից բխում է, որ մոնիթորինգ իրականացնողների շրջանակը ներառում է նաև թափոնների հեռացման վայրերը տնօրինողներին և շրջակա միջավայրի ոլորտի պետական կառավարման լիազորված մարմնին: Նշվածը հաշվի առնելով՝ անհրաժեշտ է Նախագիծը համապատասխանեցնել Օրենքին:
	Ընդունվել է

   Նախագծի Հավելված № 1-ի 3-րդ, 5-րդ, 15-րդ, 17-րդ, 25-րդ, 29-րդ և 30-րդ կետերը խմբագրվել են։ Նախագծի Հավելված № 1-ը լրացվել է 31-րդ կետով, ինչը սահմանում է աղբավայրի շահագործումից հետո աղբավայրը տնօրինողի կողմից իրականացող մոնիթորինգի արդյունքները լիազոր մարմնին ներկայացնելու պահանջը։   
    Հիմնականում աղբավայրերի տնօրինողները միաժամանակ հանդիսանում են նաև աղբավայրի շահագործող, իսկ որոշ դեպքերում պայմանագրային հիմունքներով կամ այլ եղանակով աղբավայրի շահագործման իրավունք է տալիս այլ կազմակերպությունների։ 
   Շրջակա միջավայրի ոլորտի պետական կառավարման լիազորված մարմնի կազմում ևս առկա է մոնիթորինգի իրականացման իրավասություն ունեցող մասնագիտացված կազմակերպություն՝ «Հիդրոօդերևութաբանության և մոնիթորինգի կենտրոն» ՊՈԱԿ-ը։ 

	3. Նախագծի Հավելվածի 14-րդ կետի «հիմք են հանդիսանում» բառերից հետո առաջարկում ենք լրացնել «Հայաստանի Հանրապետությունում թափոնների կառավարման, աղբահանության և սանիտարական մաքրման, ինչպես նաև բնակչության սանիտարահամաճարակային անվտանգության ապահովման ոլորտները կանոնակարգող օրենսդրությունը, ինչպես նաև» բառերը, իսկ նույն կետի 1-ին ենթակետը՝ հանել: Բացի այդ անհրաժեշտ է վերանայել նույն կետում կիրառվող «փաստաթղթերը» եզրույթը՝ հաշվի առնելով այն, որ 14-րդ կետի 3-ից 20-րդ ենթակետերում թվարկվածները փաստաթղթեր չեն:

	Ընդունվել է

	4. Նախագծի Հավելվածի 18-րդ կետի 4-րդ ենթակետի ա), բ), գ) և դ) պարբերությունները բովանդակային առումով հանդիսանում են առանձին կարգավորումներ, ուստի անհրաժեշտ է դրանք նախատեսել առանձին կետերով: 

	Ընդունվել է


	5. Նախագծի Հավելվածի 21-րդ կետի «Հաշվի առնելով» բառերից հետո անհրաժեշտ է լրացնել «այն» բառը:
	Ընդունվել է

	6. Նախագծի Հավելվածի 26-րդ կետի համաձայն՝ աղբավայրը շահագործողները շրջակա միջավայրի վրա ցանկացած բացասական ազդեցության մասին, որը բացահայտվել է իրականացվող ինքնահսկման և մոնիթորինգի արդյունքում, անմիջապես տեղեկացնում են տարածքային կառավարման և տեղական ինքնակառավարման, արտակարգ իրավիճակների կանխարգելման և հետևանքների վերացման, առողջապահության բնագավառի, ինչպես նաև շրջակա միջավայրի ոլորտի պետական կառավարման համակարգի մարմիններին: Մինչդեռ Նախագծի Հավելվածի 27-րդ և 29-րդ կետերում հղում է կատարվում Կարգի 26-րդ կետում նշված միայն տարածքային կառավարման և տեղական ինքնակառավարման մարմիններին: Նշվածը հաշվի առնելով՝ անհրաժեշտ է Նախագծի Հավելվածի 27-րդ և 29-րդ կետերը համապատասխանեցնել նույն Հավելվածի 26-րդ կետին: 
Բացի այդ, անհրաժեշտ է վերանայել 26-րդ կետի «արտակարգ իրավիճակների կանխարգելման և հետևանքների վերացման» հասկացությունը՝ այն համապատասխանեցնելով «Կառավարության կառուցվածքի և գործունեության մասին» Հայաստանի Հանրապետության օրենքին: Նույն դիտարկումը վերաբերում է նաև Նախագծի Հավելվածի 30-րդ կետին:
	Ընդունվել է
Նախագծի Հավելվածի 26-րդ և 30-րդ կետեը խմբագրվել են



	7. Նախագծի Հավելվածի գլուխների համարակալումն անհրաժեշտ է խմբագրել՝ հաշվի առնելով «Նորմատիվ իրավական ակտերի մասին» Հայաստանի Հանրապետության օրենքի 14-րդ հոդվածի 10-րդ մասը, համաձայն որի՝ նորմատիվ իրավական ակտի բաժիններն ու գլուխները համարակալվում են արաբական թվանշաններով…: 

	Ընդունվել է

	8. Նախագծի ամփոփաթերթի համաձայն՝ գործող աղբանոցների համար, որոնք ներկա դրությամբ հնարավոր չէ փակել, և որոնք ժամանակավորապես գործելու են մինչև դրանց վերացումը (լիկվիդացումը), դրանց շահագործմանը ներկայացվող պահանջների սահմանումից հետո, մոնիթորինգի իրականացման նվազ պահանջներ կսահմանվեն սույն կարգում համապատասխան լրացումներ կատարելու միջոցով կամ շահագրգիռ պետական մարինների հետ քննարկումներից հետո կընտրվի կարգավորմանն ուղղված համապատասխան այլ միջոց։
Նշվածի վերլուծությունից հետևում է, որ Նախագիծը վերաբերում է միայն նոր կառուցվող աղբավայրերին, մինչդեռ Նախագծի կարգավորումներից չի հետևում որ դրանք վերաբերում են բացառապես նոր կառուցվող աղբավայրերին:
Վերոգրյալը հաշվի առնելով՝ անհրաժեշտ է լրացուցիչ պարզաբանել՝ արդյոք նշված կարգի դրույթները վերաբերում են միայն նոր կառուցվող աղբավայրերի նկատմամբ մոնիթորինգի իրականացմանը և չեն տարածվում գործող աղբավայրերի վրա: Միևնույն ժամանակ, անհրաժեշտության դեպքում, առաջարկում ենք Նախագիծը լրամշակել, դրանում հստակ նախատեսելով անցումային դրույթ:
	Ընդունվել է

